
1. Innleiing 
 

Fram mot 2021 skal dei regionale vassforvaltingsplanane og dei tilhøyrande tiltaksprogramma i heile 
Noreg oppdaterast og justerast. Den gjeldande regionale vassforvaltingsplanen med tilhøyrande 
tiltaksprogram har fått verke sidan 2016. Vi skal no gå gjennom korleis det står til med vatnet, og 
justere planane for korleis vi best kan ta vare på vatnet vårt framover. Oppdaterte planar og 
tiltaksprogram skal gjelde frå starten av 2022 til utgangen av 2027. Les meir om vassforvaltinga i 
Noreg her. 
  
I prosessen fram mot oppdaterte vassforvaltingsplanar og tiltaksprogram vil det vere to høyringar, 
med to dokument i kvar høyring.  
På høyring frå 1. april til 30. juni 2019: 

�x Planprogram  
�x Hovudutfordringar i vassregionen med vedlegg om vassområda (dette er vedlegg 3) 

 
På høyring frå 1. juli til 31. desember 2020: 

�x Forslag til oppdatert regional vassforvaltingsplan  
�x Forslag til oppdatert regionalt tiltaksprogram 

Dette dokumentet om hovudutfordringar inneheld ei oppdatert oversikt over miljøtilstand, 
påverknader og status for gjennomføring av tiltak og er derfor eit viktig dokument i prosessen fram 
mot oppdatert vassforvaltingsplan og tiltaksprogram. Ei felles forståing av kva som er dei viktigaste 
utfordringane, vil gi eit godt grunnlag for vidare samarbeid om oppdateringa av forvaltingsplanen og 
det tilhøyrande tiltaksprogrammet. 
 
Samtidig med hovudutfordringane skal også planprogrammet ut på høyring. I planprogrammet kan 
du lese meir om korleis prosessen fram mot oppdaterte planar skal gå for seg, kven som er involverte 
– og når – og prosessen for medverknad.   
 
Med høyringa av planprogram og hovudutfordringar er vi no inne i planarbeidet for andre runde av 
regionale vassforvaltingsplanar. Gjeldande regional vassforvaltingsplan og tiltaksprogram blei 
utarbeidde i 2015, godkjende i 2016 og gjeld til utgangen av 2021. Planen og tiltaksprogrammet som 
no skal reviderast og oppdaterast, skal gjelde for åra 2022 til 2027.  
 
 
 
 

 
Utarbeidinga av dette dokumentet er basert på uttrekk frå Vann-Nett og følgjande møte og 
konsultasjonar: 
 

�x Møte i prosjektgruppa i Ytre Sogn vassområde, 15. november 2018 
�x Møte i Ytre Sogn vassområdeutval, 12. desember 2018 
�x Møte med leiarane i vassområda og vassregionen i Sogn og Fjordane, 16. november 2018 
�x Møte i vassregionen sitt arbeidsutval, 8. februar 2019 
�x Innspel frå sektorstyresmakter 

 
Christian E. Pettersen (sign.) 
vassområdekoordinator 
  

Gjeldande plandokument for planperiodane 2016 - 2021 
finn du her.  

2. Om dokumentet 
 
Dette dokumentet ser på kva som var dei viktigaste utfordringane i førre planleggingsrunde, og kva 
for utfordringar som gjeld no, og som skal setjast på dagsordenen og arbeidast vidare med i neste 
forvaltingsplan og tiltaksprogram. Er det dei same utfordringane som gjeld? 
 
Spørsmål i høyringa 
Dokumentet inneheld nokre spørsmål som vi særleg ønskjer svar på i høyringa. Alle spørsmåla er 
samla i boksen nedanfor. Du må gjerne sende inn andre kommentarar i tillegg til høyringsspørsmåla. 
Vi vil leggje til rette for innspel undervegs i arbeidet fram mot nye plandokument og i den kommande 
høyringa av plandokumenta frå 1. juli 2020.  
 

  

Spørsmål som vi særleg ønskjer svar på i høyringa:  
 
�¾ Er miljøtilstanden og påverknadene rett omtalt? Finst det data hos sektorstyresmakter eller 

lokal/erfaringsbasert kunnskap som kan bidra til ei betre omtale? 
 

�¾ Er alle viktige interesser tekne omsyn til? Er det nokon viktige interesser som ikkje er omtalte? 
 

�¾ Har de innspel til prioriteringar i det vidare planarbeidet?  

2.1 Vassområdet vårt 

 
 
Ytre Sogn vassområde omfattar kommunane Vik, Balestrand, Høyanger, Hyllestad, Solund og Gulen. 
Mindre areal i kommunane Gaular, Fjaler, Austrheim, Lindås, Masfjorden, Modalen og Voss inngår og 
i vassområdet. Vassområdet grenser mot vassområda Indre Sogn i aust, Sunnfjord i Nord og Voss-
Osterfjorden og Nordhordaland i sør. Grensene mellom vassområda følgjer nedbørsgrensene. 
 
Balestrand kommune slår seg saman med kommunane Leikanger og Sogndal i Indre Sogn 
vassområde, og blir til nye Sogndal kommune frå 1.1.2020. Dette kan få betydning for organiseringa 
og grensene mellom vassområda Ytre Sogn og Indre Sogn. Avklaring om dette blir gjeve i 
planprogrammet for vassforvaltningsplanen. 
 
Ytre Sogn vassområdeutval er styringsgruppe for arbeidet etter vassforskrifta. I vassområdeutvalet sit 
ein folkevald representant og ein administrativ kontaktperson frå kvar kommune, i tillegg til 
administrative representantar frå fylkeskommunen, Fylkesmannen, Norges vassdrags- og 
energidirektorat (NVE), Mattilsynet, Fiskeridirektoratet, Statens vegvesen og Kystverket. Ein 
vassområdekoordinator i 100 % stilling arbeidar 50 % med Ytre Sogn vassområde og 50 % med Indre 
Sogn vassområde. Vassområdekoordinatoren er tilsett hos Sogn og Fjordane fylkeskommune og har 
kontorstad i Leikanger. Drifta av vassområdet er finansiert gjennom eit spleiselag mellom 
kommunane som har slutta seg til prosjektplanen for vassområdet (50 %) og fylkeskommunen (50 %). 
 
Nedbørfeltet som utgjør Ytre Sogn vassområde er på 4532 km2 , og strekk seg frå havflata ved 
Sognefjorden opp til ca. 1650 m.o.h. Åfjorden, Sognesjøen og Sognefjorden inn til og med Vik og 
Balestrand er blant sjøområda som inngår i vassområdet. Sjøområda i ytre del er avgrensa ut til ei 
nautisk mil utanfor grunnlina. Sognefjorden er nasjonal laksefjord. Yttergrensa for laksefjorden går 
mellom Ortnevik på sørsida av fjorden i Høyanger kommune, og Nessane på nordsida av fjorden i 
Balestrand kommune. 

Vatnet i Ytre Sogn vassområde er delt opp i til saman 596 vassførekomstar. Ein vassførekomst er ein 
avgrensa og betydeleg mengde overflatevatn, som t.d. innsjø, magasin, elv, bekk, kanal, fjord eller 
kyststrekning, eller delar av desse, eller eit avgrensa volum grunnvatn. Vassførekomstane er inndelt i 
hensiktsmessige einingar basert på m.a. hydrografi, geografi, vasstype, påverknader og tilstand.  
 
Tabell 1: Vassførekomstar i vassområdet. Talet på vassførekomstar er ikkje statisk og kan endrast 
undervegs etter kvart som kunnskapen om vassmiljøet blir endra/forbetra. Kjelde: Vann-Nett 9. 
desember. 
 

 
*  Sterkt modifiserte vassførekomstar. 

Av dei 596 vassførekomstane i vassområdet er 438 rekna som naturlege, mens 158, eller om lag 25 
%, er definerte som såkalla sterkt modifiserte vassførekomstar (SMVF). Det vil seie førekomstar av 
overflatevatn som ikkje oppnår god økologisk tilstand som følgje av større fysiske inngrep til 
samfunnsnyttige føremål. Døme på vassførekomstar som er utpeikt som SMVF, er slike som er sterkt 
påverka av vasskraftutbygging, vegfyllingar, forbygging eller utretting av omsyn til jordbruk og 
infrastruktur, hamneanlegg med meir. I Ytre Sogn er m.a. Daleelva i Høyanger, Espelandsvatnet,Vikja, 
Storevatnet ved Hardbakke og Midttunelva klassifisert som SMVF. Ein viktig føresetnad for definering 
som SMVF er at god økologisk tilstand ikkje kan nås gjennom avbøtande tiltak som ikkje er til 
vesentleg ulempe for det samfunnsnyttige føremålet. 

3. Miljøtilstanden i vassområdet – korleis står det til med vatnet 
vårt? 
 
3.1 Økologisk tilstand i overflatevatn i vassområdet 
 
For alle naturlege overflatevassførekomstar (innsjøar, elver og kystvatn) er miljømålet god eller svært 
god økologisk tilstand. Av dei 407 naturlege overflatevassførekomstane i Ytre Sogn vassområde, 
oppnår i dag 149 (37%) god eller svært god økologisk tilstand (figur 1). Tilstanden er moderat i 227 
vassførekomstar (56%), dårleg eller svært dårleg i 27 vassførekomstar (6%), og udefinert i 4 
vassførekomstar (1%). Vassførekomstane det ikkje har vore mogleg å klassifisere miljøtilstanden for 
(udefinert tilstand) er Bøfjorden Indre, Skjerjevatn og Nordgulfjorden vest. 
 
 

 
 
Figur 1: Oversikt over den økologiske tilstanden i overflatevatn i Ytre Sogn vassområde. Kjelde: Vann-
Nett 9. desember 2018. 
 
Vurderinga av økologisk tilstand er basert på fleire miljøparametrar, m.a. vasskjemi, førekomst av 
algar og dyreartar, og kvalifiserte skjønnsmessige vurderingar. Tilstanden er eit resultat av fleire ulike 
påverknader, m.a. vasskraftutbygging, sur nedbør, forbygging, avløp, landbruksavrenning og industri. 
 
Svært god tilstand tyder naturleg tilstand med ingen eller minimale menneskelege påverknader. God 
tilstand inneber ein viss grad av påverknad, men ikkje større enn at økosystemet i vatnet fungerer 
som det skal og at bruken av vatnet kan sjåast på som berekraftig. Når påverknaden er så stor at 
tilstanden er moderat eller dårlegare reknast dette ikkje lengre som akseptabelt. Då vil viktige artar 
vere sterkt redusert eller borte og økosystemet fungerer ikkje lengre optimalt. Grensa mellom god og 
moderat tilstand er difor definert som nedre akseptable grense for miljøtilstand etter vassforskrifta.  
 
For vassførekomstar med moderat eller dårlegare tilstand må det difor (med visse unntak) settast i 
gang miljøforbetrande tiltak slik at miljømålet nås. Også der tilstanden er god kan det vere trong for 
tiltak for å førebygge ei negativ utvikling. 

Figur 2a: Fordeling i tal og prosent av økologisk tilstand per vasskategori i Ytre Sogn vassområde. 
Kjelde: Vann-Nett 9. desember 2018.  
 
Ser ein på fordelinga av dei ulike tilstandsklassane fordelt på dei tre overflatevasskategoriane (figur 
2a), ser ein at dei fleste naturlege vassførekomstane med moderat eller dårlegare økologisk tilstand 
er elv- og innsjøvassførekomstar. Til samanlikning er det svært få kystvassførekomstar med moderat 
eller dårlegare tilstand. Forklaringa på denne forskjellen ligg hovudsak i at elvene og innsjøane i Ytre 
Sogn er sterkt påverka av sur nedbør. Det er også noko høgare andel moderat eller dårlegare tilstand 
blant elvevassførekomstane enn for innsjøane, noko som truleg skuldast at sistnemnde jamt over ligg 
høgare over havet der det er mindre menneskeleg aktivitet og dermed færre negative påverknader. 
 

 
Figur 2b: Fordeling areal og lengde vasskategori i Ytre Sogn vassområde. Kjelde: Vann-Nett 9. 
desember 2018. 
 
Som det går fram av figur 2a og 2b er forholdet mellom tilstand fordelt på areal/lengde og tal 
vassførekomstar nokså likt. Der det er forskjell skuldast dette ulikheitar i storleiken på 
vassførekomstane. T.d. er alle dei verkeleg store kystvassførekomstane som Sognefjorden, 
Sognesjøen-ytre, Ytre Sula-Værlandet og Åfjorden, i god eller svært god tilstand, mens alle dei som er 
i moderat, Gulafjorden, Gulafjorden-Pøyla, Hagefjorden og Høyangerfjorden, er relativt små i areal. 

 

 3.2 Sterkt modifiserte vassførekomstar (SMVF) i vassområdet 
  
I Ytre Sogn vassområde er 158 vassførekomstar definerte som sterkt modifiserte vassførekomstar 
(sjå kap. 2.1 for definisjon av SMVF). For desse vassførekomstane blir tilstanden vurdert etter kor god 
han kan bli utan at det går vesentleg ut over samfunnsnytten av inngrepa. Denne tilstanden kallar vi 
økologisk potensial. Figur 3a viser at berre 6 av dei 158 sterkt modifiserte vassførekomstane i Ytre 
Sogn har godt potensial i dag. 

Figur 3a: Oversikt over økologisk potensial i sterkt modifiserte vassførekomstar i Ytre Sogn 
vassområde. Kjelde: Vann-nett 9. desember 2018. 
 
 
 

 
Figur 3b: Fordeling i tal og prosent per vasskategori, sterkt modifiserte vassførekomstar i Ytre Sogn 
vassområde. Kjelde: Vann-Nett 9. desember 2018.  
 
Det er stor skilnad i talet sterkt modifiserte vassførekomstar mellom kategoriane elver, innsjøar og 
kystvatn (figur 3b), frå ingen blant kystvassførekomstane, til 57 og 101 for høvesvis innsjøar og elver. 
Totalt sett er det vasskraft som er påverknaden bak det største talet sterkt modifiserte 
vassførekomstar, både for elver og innsjøar. For elver er i tillegg utretting og forbygging i samband 
med landbruk, busetnad og infrastruktur ein viktig årsak, og noko av forklaringa på kvifor det er fleire 
sterkt modifiserte elver enn innsjøar.  
 
Forklaringa på kvifor tilstanden for dei sterkt modifiserte elvevassførekomstane er betydeleg 
dårlegare enn for innsjøvassførekomstane ligg i at desse er sterkt påverka av låg og varierande 
vassføring.  

Figur 3c: Fordeling areal og lengde sterkt modifiserte vassførekomstar i Ytre Sogn vassområde. Kjelde: 
Vann-Nett 9. desember 2018.  
 
Som det går fram av figur 3b og 3c er forholdet mellom potensial fordelt på areal/lengde og tal 
vassførekomstar nokså likt for innsjøane i vassområdet. For elvene er det noko større forskjell. Det 
står dårlegast til i elvene i vassområdet når tal vassførekomstar blir lagd til grunn, med 61 % med 
dårleg eller svært dårleg økologisk potensial. Fordelt på lengde er talet 41 %. 

 

3.3 Kjemisk tilstand  
Kjemisk tilstand er eit mål på nivåa av utvalde miljøgiftar som kan utgjere ein risiko for vassmiljøet og 
helsa vår.  
 
Kjeldene til miljøgifter i Ytre Sogn er mange, nokre er lokale medan andre kjem langveis ifrå via luft, 
nedbør eller kyststraumar. Kjeldene til enkelte av miljøgiftene er ukjend dvs. ein veit ikkje sikkert om 
det kan vere lokale kjelder eller om dei kjem langveis ifrå. Lokale kjelder er t.d. gamle avfallsplasser, 
ureina grunn som vert vaska ut med nedbør, utslepp frå industri, oppdrettsanlegg, byer og 
tettstader, transport etc. 
 
Med unnatak av eit fåtal vassførekomstar med godt kjende problemstillingar, som t.d. 
Høyangsfjorden, har vi lite data om kjemisk tilstand i Ytre Sogn. I vassområdet er kjemisk tilstand 
vurdert til god i 21 overflatevassførekomstar, dårleg i 17 og ukjend i 527 (figur 3c). Av dei 38 
vassførekomstane der kjemisk tilstand er blitt bestemt, er det i hovudsak berre industrifjordane som 
har eit tilfredsstillande kunnskapsgrunnlag. Andre stader har ein målingar som tyder på utfordringar, 
men dei er ikkje godt nok undersøkt til å konkludere om tilstand og kva for tiltak som bør 
gjennomførast for å betre situasjonen. Dette gjeld t.d. Ikjefjorden, Arnafjorden og Fensfjorden Nord. 

Figur 4. Kjemisk tilstand i overflatevatn i Ytre Sogn vassområde. Kjelde: Vann-Nett 04.02.2019. 
 
Kjende problemstillingar rundt miljøgifter som er lite undersøkt og som det manglar kunnskap om er 
m.a. avrenning frå gamle avfallsplasser, og høge nivå av miljøgifter i fisk og skalldyr i antatt reine 
fjordar utan kjend kjelde.  
 
 

3.4 Grunnvatn  
 
Vi har svært lite kunnskap om miljøtilstanden til grunnvatnet. Kjemisk tilstand er vurdert til ukjend i 
alle 31 grunnvassførekomstar. 
 
 

3.5 Endringar i miljøtilstanden  
 
Vi har ikkje sikker dokumentasjon på om økologisk tilstand eller potensial faktisk har endra seg i 
vassførekomstane sidan starten av planfasen 2016 - 2021. Stor innsats i denne perioden med 
vassprøvetaking og biologiske undersøkingar, frå kommunane i vassområdet og andre styresmakter 
og tiltakshavarar, har forbetra kunnskapsgrunnlaget betydeleg. Som følgje av dette er miljøtilstanden 
som er registrert i Vann-Nett endra for fleire vassførekomstar. Dei fleste endringane har gått i retning 
av betre økologisk tilstand for naturlege vassførekomstar (tabell 2). Det er også noko endring for 
sterkt modifiserte vassførekomstar, men der har det blitt nokre færre med godt potensial og nokre 
fleir med moderat eller dårleg potensial.  
 
Tabell 2. Endringar som er registrert i Vann-Nett sidan 2016 som følgje av forbetra 
kunnskapsgrunnlag. 

Økologisk tilstand 
2016 

(rapportert til ESA) 
2019 Endring 

Svært god 2 23 +21 
God 107 126 +19 

Moderat 260 227 -33 

Dårleg 32 26 -6 
Svært dårleg 1 1 0 
Udefinert 2 4 +2 
Sum, tal vassførekomstar 404 407 +3 

4. Påverknader i vassområdet 
 
 

4.1 Kva påverkar vassførekomstane i vassområdet vårt? 
Mange menneskeskapte påverknader har effekt på vassmiljøet. Dei ti største påverknadane i Ytre 
Sogn vassområde er vist i figur 5. Figuren viser tal vassførekomstar med påverknader i stor, middels 
og liten grad, men det er berre middels og stor grad som ligg til grunn for rangeringa. 
 

 
Figur 5: Oversikt over dei ti største påverknadsgruppene i Ytre Sogn vassområde. Kjelde: Vann-Nett 
16. februar 2019. 
 
Påverknadsgraden er oppgitt i ein tredelt skala (liten-middels-stor). Stor grad av påverknad fører 
åleine til at miljøtilstanden blir forverra til moderat eller dårlegare. Middels grad kan åleine trekke 
ned miljøtilstanden frå svært god til god, eller i kombinasjon med andre påverknader bidra til at 
miljøtilstanden blir moderat eller dårlegare. Liten grad påverknad vil ikkje åleine trekke ned økologisk 
tilstand, men kan gjere det i kombinasjon med andre påverknader. Det er mange døme på at fleire 
ulike påverknader verkar på same vassførekomst (figur 6a og b). 
 
I enkelte av vassførekomstane er påverknadsgraden førebels registrert som ukjend. Dette går ikkje 
fram av figur 5. Dette gjeld særleg for spreidde avløp (inngår i kategorien renseanlegg i figur 5). Ny 
kunnskap vil kunne avdekke den faktiske påverknadsgraden. 
 
Påverknaden som omfattar flest vassførekomstar er sur nedbør (langtransportert ureining). Dei 
påverka elvene og innsjøane finn vi fleire stadar i vassområdet, men graden av påverknad er gjerne 
størst ytst mot kysten pga. nedbørsmønsteret. Forsuring skuldast i hovudsak utanlandske kjelder, og 
ei løysing kan vere internasjonale avtalar, noko som ligg utanfor regionen og vassområdet sitt ansvar.  
 
Vasskraft kjem høgt opp på lista over dei største påverknadstypane i vassområdet. Norges vassdrags- 
og energidirektorat (NVE) og Olje- og energidepartementet (OED) har gjort vurderingar av kost og 
nytte for vassdrag der det kan forsvarast å gjere tiltak med auka vassføring, sjølv om det går ut over 
produksjonen. Det var tidlegare spelt inn tiltak i fleire elvar, som vart tatt ut av OED før godkjenning 
av forvaltningsplanen. Det er noko usikkert om andre typar tiltak, til dømes biotoptiltak (utlegging av 

skjulestein, buner, gytegrus, etablering av kantvegetasjon m.m.) er vurdert i tilstrekkeleg grad i alle 
aktuelle vassførekomstar. 
 
Flaumvern er stort sett forbyggingar for å verne landbruksareal, bustadar og infrastruktur mot flaum. 
Det er i gang eit prosjekt, i regi av vassområda i Sogn og Fjordane, for å kvalitetssikre 
påverknadsgraden m.m. 
 
Jordbruk påverkar for det meste gjennom arealavrenning. Fylkesmannen gjennomfører no eit 
prosjekt for å synleggjere jordbruksareal som potensielt kan ureine vassdrag. 
 
Spreidde avløp som påverknad på vassdrag har vi liten kunnskap om. Fylkeskommunen samarbeider 
med Fylkesmannen om å betre kunnskapsgrunnlaget, m.a. gjennom eit stort pågåande 
avløpsprosjekt for heile fylket.  
 

 
 
Figur 6a: Vassførekomstar med 0, 1, 2, 3 og 4 eller fleire påverknader i Ytre Sogn vassområde. Kjelde: 
Vann-Nett 9. desember 2018. 
 

 
 
Figur 6b: Vassførekomstar med 0, 1, 2, 3 og 4 eller fleire påverknader utan sur nedbør i Ytre Sogn 
vassområde. Kjelde: Vann-Nett 9. desember 2018.  

4.2 Samfunnsutvikling, klimaendringar og planlagd aktivitet og verksemd 
 
Framtidig aktivitet og verksemd kan komme til å påverke vassførekomstane, og det kan mellom anna 
få følgjer for kvar og når vi når miljømåla. Kva slags aktivitet og verksemd kjem til å påverke 
vassførekomstane i regionen vår framover? Kva slags utfordringar vil klimaendringar kunne få i 
vassområdet vårt? 
 
4.2.1 Folketalsutvikling og arealbruk 
Fleire folk og meir aktivitet framover vil auke press på vatnet vårt generelt sett. Framskriving frå 
Statistisk Sentralbyrå (SSB) spår at folketalet i Sogn og Fjordane vil auke med rundt 3 000 personar 
mellom 2018 og 2040 (frå høvesvis ca. 110 000 personar til 113 000) (SSB sitt hovudalternativ 
MMMM, figur 7). 
 
Framskrivingar viser stor skilnad på folketalsutviklinga i kommunane i Sogn og Fjordane. I Ytre Sogn 
er det venta at folketalet vil auke svakt i Gulen (+172 personar). I Balestrand, Høyanger, Hyllestad, 
Solund og Vik er det venta at folketalet vil gå ned. 
 

 
Figur 7. Framskrive folketalsendring i prosent 2018-2040. Per kommune. Statistisk Sentralbyrå sitt 
hovudalternativ MMMM. SSB-tabell 11168 og 06913.  
 
Det er ei generell trend og styring mot sentralisering. Sogndal er utpeikt som regionsenter i Sogn 
(Kjelde: Strategi for tettstadutvikling og senterstruktur 2018-2022, Sogn og Fjordane fylkeskommune, 
vedteken april 2018). Det er venta at framtidige bustadar, arbeidsplassar, handel, tenestetilbod og 
knutepunkt for kollektiv samferdsle først og fremst vil bli plassert i Sogndal og dei kommunale sentra. 
 
Det er vanskeleg å seie konkret kva vassførekomstar som mest sannsynleg vert påverka av 
folketalsvekst og utbygging før vi veit kor veksten og aktiviteten vil skje geografisk. Kommunane er 
best stilt til å vurdere dette. 

Vik kommune reknar med at eit nytt bustadfelt på Tenål og nye næringsbygg langs Vikja vil bli bygd i 
perioden til 2027/2033. I tillegg har reguleringsplanar blitt vedtekne for Sæbøjordet og Hesjasletta. 
Utbyggingane har potensial til å påverke vassførekomstar.  
 
I dei fleste høve vil det vere føremålstenleg å vurdere påverknad og eventuelle avbøtande tiltak når 
byggetiltak søker om byggeløyve. Det er viktig at føresegn i kommunale planar legg til rette for dette. 
 
Utslepp frå avløpsanlegg kan påverke vassførekomstar. Balestrand kommune har ein vedteken 
hovudplan for avløp. Planen inneheld forslag til investeringsplan for perioden 2014-2025 (tabell 3). 
Mange av desse prosjekta vil bidra til å betre vassmiljøet. Hovudplanen har som mål at alle i 
Balestrand kommune skal vere tilknytt eit berekraftig avløpssystem og at vassførekomstar ikkje skal 
tilførast meir ureining enn tolegrensa. 
 
I Vik kommune utarbeidast det ein vatn- og avløpsplan som har potensial til å sikre mindre belasting 
på vassførekomstane gjennom rehabilitering av kommunale anlegg og tilknyting av fleire bustadar. 
 
Tabell 3. Forslag til investeringsplan for perioden 2014-2025 i Balestrand kommune. Kjelde: 
Balestrand kommune, Hovudplan avløp 2014-2025, vedteken 21.05.2015. 

 
 
Større aktivitetar i Ytre Sogn som kan komme til å påverke vassførekomstane framover i tid er 
mellom anna: 

�x Utbygging av hyttefelt 
�x Nytt anlegg for sanering og handtering av maritime installasjonar ved Gulen industrihamn 
�x E39 Bogstunnelen – Gaular grense (Statens Vegvesen) 
�x Rv. 13 Vik - Vangsnes 

Ved utbygging av nye vegar er det risiko for at vassmiljøet kan bli skada grunna t.d. avrenning, 
utfylling i sjø og konstruksjonar som hindrar vandring av fisk. Statens vegvesen (SVV) har gode 
prosesser i bygg- og anleggsfasen og vurderer miljørisiko på ein systematisk måte. Til tross for dette 
er det ofte ikkje mogleg å ta vekk all risiko og skade på miljøet ved ny vegutbygging og drift.  
 
Det kan bli auka godstransport i Ytre Sogn i tillegg til personbilar. Nasjonale målsettingar om å 
overføre ein større del av den samla godstransporten som i dag går på veg til bane- eller sjøtransport 
kan likevel motverke auka godstransport på veg. Då vil det i staden bli auka sjøtransport. 

4.2.2 Næringsutvikling 
Næringsutvikling og nye arbeidsplassar er viktig for at folk skal kunne bu og trivast i regionen i 
framtida. Det er likevel viktig å hugse at ny bygging og aktivitet i eller ved vatn, eller utslepp til vatn, 
kan påverke kvaliteten på vassførekomstane. 
 
Fylkeskommunen har i Verdiskapingsplanen sin vald ut fem bransjesatsingar innan næringsutvikling: 
(1) fornybar energi, (2) sjømat, (3) landbruk, (4) reiseliv, (5) olje og gass.  
Ytre Sogn vassområde har viktige bidrag innan alle dei fem bransjesatsingane. Kommunane har blant 
anna potensial til å auke produksjon av fornybar energi i framtida. Tabell 4 og 5 viser eit samandrag 
for høvesvis vasskraft og vindkraft. 
 
Tabell 4. Tal vasskraftprosjekt i Ytre Sogn under bygging, tal løyver til prosjekt som ikkje er 
under bygging enno, og tal sakar til handsaming i kommune, NVE og OED pr. 20.12.2018. 
(Kjelde: NVE med atterhald om mindre feil og manglar). 

Kommune 

Tal under 
bygging pr. 
20.12.2018 

Sum 
GWh 

Tal løyver 
(ikkje under 
bygging pr. 
20.12.2018) 

Sum 
GWh 

Tal 
søknadar 
pr. 
20.12.2018 

Sum 
GWh 

Balestrand 0 0 3 60,3 0 0 

Balestrand; Høyanger 0 0 1 11 0 0 

Gulen 1 11,6 5 49,2 1 0 

Hyllestad 0 0 1 9,14 0 0 

Høyanger 1 165 2 22,3 3 6,61 

Solund 0 0 0 0 0 0 

Vik 0 0 2 28,1 0 0 

Totalsum 2 176,6 14 180,04 4 6,61 
 
 

Tabell 5: Vindkraftprosjekt i Ytre Sogn. Kjelde: 
https://atlas.nve.no/Html5Viewer/index.html?viewer=nveatlas#, 02.01.2019 

Namn Kommune Konsesjonsstatus 
Effekt 
(MW) 

Venta 
produksjon 
(GWh) 

Dalsbotnfjellet vindkraftverk Gulen Under behandling 150 510 

 
 

Innan olje- og gass bransjen er det mykje støttetenester til offshoreaktivitet i Gulen, inklusive mottak 
av oljehaldig og lågradioaktivt avfall. Det er etablert eit LRA-deponi. Mange leverandørar i Gulen 
tilbyr støttetenester og har petroleumsrelatert omsetnad. Bergensselskapet Arise bygger eit anlegg 
ved Gulen industrihamn for sanering og handtering av maritime installasjonar t.d. gamle skip og 
oljeplattformer. Målet er å bli verdas mest miljøvennlege mottak som fjernar, reingjer og sikrar 
ombruk av materialet i gamle oljeinstallasjonar. Behovet for slike tenester er stort og 
verdsomfattande. 
 
Det er venta at eventuell påverknad av vassførekomstar frå leverandørtenester til olje og 
gassektoren i hovudsak vil vere knytt til skipstrafikk til og frå installasjonane. Mottak og handtering 
av avfall frå offshoreaktivitet er underlagt strenge miljøkrav. 

Hydrogenteknologi er eit satsingsområde i Sogn og Fjordane. Ytre Sogn har potensial til å utvikle 
verksemd på dette område i framtida. 
 
Jordbruket i Sogn og Fjordane er dominert av grovfôrbasert husdyrhald og fleirårig graseng. 
Strukturutviklinga har i mange år gått mot færre husdyr og mindre jordbruksareal i drift. Samstundes 
er produksjonen av mjølk og kjøt relativt stabil fordi andre bruk har auka sin produksjon.  

Det betyr at nokre bruk har vesentleg fleire husdyr enn tidlegare og driftar eit større jordbruksareal. 
Dette gjer at husdyrgjødsla har såleis vorte meir konsentrert rundt kvart bruk i drift.  

Føretak som aukar husdyrtalet utan å auke lagerplassen for husdyrgjødsel er avhengig av å tømme 
lageret ofte. Dette gjev utfordringar med spreiing av husdyrgjødsel i slutten av vekstsesongen.  Det er 
krav til spreieareal av husdyrgjødsel som set grenser for kor mykje som kan spreiast per dekar per år. 
Men det er fare for at dei areala som ligg nærast gjødsellageret får tilført meir gjødsel enn areal som 
ligg lengre vekke. Dette kan auke diffus avrenning av næringsstoff frå dyrka mark, og forverre 
tilstanden av vassførekomstar.  

Det er ei utfordring å innrette miljøverkemidla innan landbruk slik at dei stimulere til spreiing i 
vekstsesongen og til ei god fordeling av husdyrgjødsla på heile slåttearealet. 

4.2.3 Klimaendringar 
 
Det er venta at klimaet vil endre seg i tida som kjem. Det er sannsynleg at vassmiljøet i Ytre Sogn, 
som elles på Vestlandet, vil bli prega av høgare vasstemperatur, lengre vekstsesong, auka vassføring 
og erosjon, redusert isdekke, og mogeleg auke i tilførsel av materiale til elvar og vatn ved ras. 

Desse endringane kan då føre til: 

�x tilleggsbelasting frå kjende miljøbelastingar  
�x endringar i vassmiljøet slik at tilstandsklassen endrar seg, til dømes frå god til moderat 
�x endring av det som er definerte naturtilstandar for ulike typar vassførekomstar  
�x endring i artssamansetjinga både i ferskvatn og kystvatn  

 
Meir konkret vil det gi seg slike utslag:  

�x auka avrenning frå landbruksareal, bystrøk og reinseanlegg som fører til meir næringsrikt 
vatn med mindre oksygen  

�x misfarga vatn  
�x meir miljøgifter ut i vatnet 
�x auka temperatur kan endre giftigheita til ulike stoff, t.d. miljøgifter 
�x meir algar og algeoppblomstring – som igjen fører til mindre laksefisk, særleg røye 
�x endringar i den generelle biodiversiteten med nye artar og fortrenging av eksisterande artar  
�x dårlegare vasskvalitet for brukarane (badevatn, drikkevatn, fritidsfiske o.a.)  
�x påverking av jordbruks- og energisektoren 

 
 

4.3 Endringar i påverknader 
Det er gjennomført få tiltak som kan ha ført til endring i påverknader. Tiltaksprogrammet i 
inneverande periode omfattar hovudsakeleg kunnskapsinnhenting ved miljøundersøkingar. Tiltak 
som er gjennomført har hatt liten tid til å få effekt på tilstand i vassførekomstane. Vurdering av 
påverknadsgrad er blitt oppdatert sidan førre planperiode på grunnlag av ny kunnskap. Slike 
endringar er nærare omtalt i dokumentet Hovudutfordringar i Sogn og Fjordane vassregion. 

5. Miljømål og unntak i vassregionen 
 
 
Miljømåla frå 2016 
Vassforvaltingsplanen som vi jobbar etter no (2016–2021), blei vedtatt i 2015 og godkjend av 
departementa i 2016. 
 
Miljømåla er viktige fordi dei skal beskytte vassdraga og kystvatnet mot å få ein dårlegare 
miljøtilstand. Dei skal og verke til at miljøtilstanden vert betre og retta opp att for å nå god økologisk 
og kjemisk tilstand. Vassforvaltingsplanane bidreg til felles innsats for å redusere forureining og 
andre negative påverknader på kystvatn, grunnvatn og vassdrag. Vassdrag med god miljøtilstand har 
lite forureining og er eigna for bading, som drikkevatn, for sportsfiske og andre gode 
naturopplevingar. Kystvatn med lite miljøgifter gir trygg sjømat og høve til å hauste av alt det gode 
havet har å by på, også i framtida. 
 
Miljømåla for naturlege vassførekomstar i gjeldande vassforvaltningsplan: 
 

 
  
Figur 8: Status for oppnåing av miljømåla etter gjeldande vassforvaltningsplan. Ytre Sogn 
vassområde. Kjelde: Vann-Nett 9. desember 2018. 
 
Mange av dei sterkt modifiserte vassførekomstane i vassområdet har lågare miljømål enn godt 
økologisk potensial. Dette til tross for at dei etter vassforskrifta i utgangspunktet skal nå godt 
potensial. For at eit mindre strengt miljømål kan bli sett, må det vere uhøveleg kostnadskrevjande å 
nå godt potensial, og visse vilkår må vere oppfylte (sjå §10 av vassforskrifta). I vidare arbeid med 
vassforvaltingsplanen trengs det etter vassforskrifta §10 ei ny vurdering av miljømåla for SMVF-ane. 
Dette er rekna som ei hovudutfordring for vassområdet og resten av Sogn og Fjordane vassregion. 
Vassregionstyresmakten ønskjer å legge til rette for ein god prosess for dette arbeidet i tråd med 
nasjonale føringar og i lag med relevante sektorstyresmakter og andre interesserte partar. 

 

5.1 Endringar i miljømål og unntak 
Klima- og miljødepartementet endra enkelte miljømål og unntak i samband med godkjenning av 
vassforvaltningsplanen. Det er ikkje gjort endringar utover dette. 

Viktige brukarinteresser i vassområdet 
I tillegg til hovudmålet om godt vassmiljø kan det vere tilfelle der viktige brukarinteresser tilseier 
strengare miljømål. Døme på viktige brukarinteresser er drikkevatn, fisk og sjømat utan miljøgifter, 
reint vatn til næringsmiddelindustri, reint vatn ved fiskeoppdrett, badevatn og rekreasjon.  
 
Det er også døme på brukarinteresser som kan redusere tilstanden i vassførekomstane, som 
vasskraftproduksjon, akvakultur, landbruk, industriutslepp, vattenuttak til ulike føremål, og bruk av 
vatn som resipient for avløp. 

6. Tiltak i vassområdet   
 
 

 
 
Figur 9: Tiltak fordelte på tiltaksansvarleg myndigheit i Ytre Sogn vassområde, basert på den 
regionale vassforvaltingsplanen for åra 2016–2021. Kjelde: Vann-Nett 9. desember 2018.  
 
Fylkesmannen og NVE er ansvarlege for den største andelen av tiltaka i tiltaksprogrammet 
tilhøyrande den regionale vassforvaltningsplanen for åra 2016-2021 (figur 9). Dei fleste av tiltaka 
Fylkesmannen er ansvarleg for gjeld forbetring av kunnskapsgrunnlaget. For det meste gjeld dette 
vassførekomstar der det er behov for meir kunnskap om korleis vassmiljøet blir påverka av 
vasskraftproduksjon gjennom vassføringsendringar og fysiske inngrep. Fylkesmannen er i tillegg 
ansvarlege for fleire fisketiltak og nokre få biotoptiltak. 
 
Av NVE sine tiltak gjeld flesteparten vilkårsrevisjon. NVE står også oppført som ansvarleg for fleire 
tiltak knytt til vassføring-/vasstandsendringar, temperaturregulering, minstevassføring/miljøbasert 
vassføring, biotoptiltak og fiskepassasje/vandringshinder. 
 
Også kommunane og Miljødirektoratet er ansvarlege for eit stort tal tiltak. For kommunane er 
forbetring av kunnskapsgrunnlaget den mest talrike tiltakstypen, og da først og fremst for betydninga 
av avrenning frå landbruket, men også i noko grad spreidde avløp. Kommunane er også ansvarlege 
for nokon få biotoptiltak knytt til elveforbyggingar. 
 
Av Miljødirektoratets tiltak er fem knytt til sur nedbør, i form av internasjonale avtalar. Desse tiltaka 
omfattar til saman 410 vassførekomstar. Miljødirektoratet har i tillegg ansvar for fleire tiltak av typen 
forbetring av kunnskapsgrunnlaget. Dette gjeld vassførekomstar der det er behov for meir kunnskap 
om korleis vassmiljøet blir påverka av vassføringsendringar som skuldast vasskraftproduksjon, sur 
nedbør og punktutslepp frå industri.  
 
Eitt tiltak står oppført på fylkeskommunen. Dette gjeld eit fiskevandringshinder der ein fylkesveg 
kryssar ein fiskeførande elv. 

Figur 10: Fordeling av grunnleggjande og supplerande tiltak i Ytre Sogn vassområde, basert på den 
regionale vassforvaltingsplanen for åra 2016–2021. Kjelde: Vann-Nett 9. desember 2018. 
 
Ein skil mellom grunnleggjande og supplerande tiltak. Grunnleggjande tiltak følgjer av lover og 
forskrifter som gjeld for den enkelte sektor, og er ikkje ein konsekvens av vassforskrifta. Der dei 
grunnleggjande tiltaka ikkje er nok for å oppnå miljømåla etter vassforskrifta, må ein sette inn 
supplerande tiltak. 
 
Status for gjennomføring av tiltak  
 
Status for gjennomføring av tiltak (figur 11) er basert på innrapportering frå dei enkelte 
sektorstyresmaktene og vassområdekoordinator. Vassforskrifta krev at tiltak skal vere starta innan 3 
år etter at forvaltningsplan og tiltaksprogram er vedtatt. Noverande tiltaksprogram vart vedtatt av 
fylkestinga i desember 2015, og skal såleis vere starta i desember 2018. Nokre av tiltaka er utsett. 
Status vil bli oppdatert fortløpande.  
 
 

 
 
 
Figur 11: Tiltaksgjennomføring per sektor i Ytre Sogn vassområde. Kjelde: Vann-Nett 9. desember  
2018. 

